
REGISTRIRANE RIJETKE I UGROŽENE BILJNE VRSTE U ŠUMAMA
BOSANSKO-PODRINJSKOG KANTONA

  

Terenskim analizama u različitim šumskim zajednicama područja Bosansko-podrinjskih šuma je
utvrđen određen broj biljnih taksona koji su formalno prepoznati na dokumentu Crvena lista
ugroženih divljih vrsta i podvrsta biljaka, životinja i gljiva
(Službene novine Federacije BiH, 2014). Dokument 
Crvena lista ugroženih divljih vrsta i podvrsta biljaka, životinja i gljiva
je utemeljen na osnovu naučnih i stručnih podloga. U skladu sa IUCN klasifikacijskim sistemom
registrirani taksoni za područje FBiH su kategorizirani u skladu IUCN klasifikacijskim sistemom (
International Union for Conservation of Nature, Red list categories and criteria, 
ver. 3.1, 2012) koji predstavlja standardizirani, najšire korišteni i primijenjeni alat u zaštiti
biološke raznolikosti. 

  

Na području šumskih staništa Bosansko-podrinjskog kantona je registrirano 15 taksona koji su
formalno prepoznati na Crvenoj listi ugroženih divljih vrsta i podvrsta biljaka, životinja i gljiva (Ta
bela 1)
.

  

Tabela 1. Popis biljnih taksona koji se nalaze na Crvenoj listi ugroženih divljih vrsta i podvrsta
biljaka, životinja i gljiva  registriranih u šumama
Bosansko-podrinjskog kantona

        

Ime vrste

  

Domaći naziv

  

Status ugroženosti

Heliosperma monachorum  Vis. et Pančić

  

pušinica

  

DD (nedovoljno podataka)

  
    

Vicia oroboides  Wulfen.

  

žućkasta grahorica

  

LC (najmanje zabrinjavajuća)

  
    

Onosma stellulata Waldst. et Kit.

  

zvjezdasti oštrolist, oštrika

  

LC (najmanje zabrinjavajuća)

  
    

Silene sendtneri Boiss.

  

Sendtnerova pušina

LC (najmanje zabrinjavajuća)

  
    

Lilium bosniacum (G. Beck) G. Beck ex Fritch

  

bosanski ljiljan

  

LC (najmanje zabrinjavajuća)

  
    

Erithronium dens-canis  L.

  

pasji zub

  

LC (najmanje zabrinjavajuća)

  
    

Galanthus nivalis  L.

  

visibaba

  

LC (najmanje zabrinjavajuća)

  
    

Corylus colurna  L.

mečja lijeska

  

EN (ugrožena vrsta)

  
    

Cephalantera longifolia (L.) Fritsch

  

navratica, bijela zavrata

  

VU (ranjiva vrsta)

  
    

Platanthera bifolia (L.) Rich

  

vimenjak

  

NT (gotovo ugrožena vrsta)

  
    

Himanthoglossum calcaratum G. Beck

  

kozonoška

  

VU (ranjiva vrsta)

Tulipa silvestris L.

  

divlji tulipan

  

EN (ugrožena vrsta)

  
    

Corydalis ochroleuca Koch. ssp. leiosperma (Conr.) Hayek

  

mlađa žućkasta

  

EN (ugrožena vrsta)

  
    

Dianthus petraeus  Waldst. et Kit.

  

stjenoviti karanfil, karanfil krasa

  

LC (najmanje zabrinjavajuća)

  
    

Hepatica nobilis  Schreb.

jetrenjarka

  

VU (ranjiva vrsta)

  
      

  

Od 15 registriranih taksona ukupno: 1 biljna vrsta pripada kategoriji DD (nedostajući podaci),
sedam taksona ima kategoriju 
LC
(najmanje zabrinjavajući taksoni), 1 biljna vrsta je u kategoriji skoro ugroženih taksona (
NT
), 3 vrste su u kategoriji ranjivih (
VU
) te tri u kategoriji ugroženih (
EN
) (Slika 1). 

  

U narednom periodu je neophodno inventariziranu ugroženu vaskularnu floru (biljne taksone sa
Crvene liste): geografski zabilježiti pojavnost biljnih vrsta i registrirati njihova staništa unutar
područja BPK-a, vršiti monitoring stanja koji podrazumijeva učestalost, brojnost i pokrovnost
ciljane vrste. Monitoring će imati za cilj formuliranje odgovarajućih mjera zaštite i gospodarenja
staništima rijetkih i ugroženih biljnih vrsta na području šuma BPK-a, a koje mogu biti
uspostavljene tek nakon višesezonkog praćenja stanja populacija istih. 

